
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০

সুনির্মল বসুর




নদীর পারে,
মাঠের ধারে
গহন বনের মাঝে রে,
গহন বনের মাঝে,


প্রাণ-উদাসী
বাঁশের বাঁশি
মোহন সুরে বাজে রে,
মোহন সুরে বাজে।


ধীর বাতাসে
গন্ধ আসে,
কোথায় ফোটে হেনা রে,
কোথায় ফোটে হেনা;


নদীর বাঁকে
চকোর ডাকে,
স্বরটি চেনা-চেনা রে,
স্বরটি চেনা-চেনা।


স্নিগ্ধ ভোরে
মাঠের ’পরে
চরণ ফেলে ফেলে রে,
চরণ ফেলে ফেলে,


বাঁশি বাজায়,
গান গেয়ে যায়
সাঁওতালদের ছেলে রে,
সাঁওতালদের ছেলে।

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]

